
HAYES-ᑯᑦ ᐱᓕᕆᐊᒃᓴᖅ – ᐊᕐᕌᒍᓕᒫᖅᓯᐅᑦ ᑐᓴᒐᒃᓴᖅ 
 
 
ᐱᒋᐊᕐᖓᐅᑕᐅᓚᐅᖅᓯᒪᔪᖅ 
ᐊᕐᕌᒍᖓ ᓄᑖᖑᑎᓪᓗᒍ ᐅᕙᓂ 2004-ᒥ, ᐅᑯᐊ De Beers Canada Exploration Inc.-ᑯᑦ, ᑲᓇᑕᒥᐅᑦ ᐅᔭᕿᕆᔩᑦ 
ᓯᑎᓛᓂᒃ ᕿᓂᖅᑏᑦ ᑕᒪᒃᑯᓂᖓ ᑲᒻᐸᓂᒃᑯᑦ ᑎᑎᕋᖅᕕᓖᑦ ᔨᐊᓗᓐᓇᐃᒥ, ᐱᔪᓐᓇᕈᑎᖃᖅᑎᑕᑦ ᐃᓄᓕᕆᔨᑐᖃᒃᑯᓐᓂᒃ 
ᑲᓇᑕᒥ ᐱᓯᒪᔪᑦ 58 ᕿᓂᕈᑎᒃᓴᓂᒃ ᐱᔪᓐᓇᕈᑎᓂᒃ ᓄᓇᐅᑉ ᖃᓄᐃᓪᓗᐊᕐᓂᖓ ᐃᒪᐃᓪᓗᐊᖅᑐᖅ ᐊᑕᖏᖅᓱᓂ 
ᑲᑎᖅᑐᖅᓯᒪᓂᐊ 2,024,122.00 Chantrey Inlet-ᒥ ᓄᓇᖓᓂ ᕿᑎᕐᒥᐅᑦ, ᓄᓇᕗᑦᒥ. ᐃᓄᓕᕆᔨᑐᖃᒃᑯᑦ 
ᐱᓕᕆᑎᑦᓯᒋᐊᖃᒻᒪᑕ ᐅᔭᕋᓐᓂᐊᖅᑎᓂᒃ ᕿᓂᖅᑎᓂᒃ ᐊᐅᓚᑕᓂᒃ ᑭᓯᐊᓂ ᐅᔭᕿᕆᐅᑎᓂᒃ ᐱᔪᓐᓇᕈᑎᖃᖅᓱᑎᒃ, 
ᐅᑯᐊ DBCE-ᑯᑦ ᐊᐅᔪᐃᑦᑐᓂᒃ ᓄᓇᒨᖓᔪᒥᒃ ᐃᓗᐊᓂ ᐆᒃᑐᕋᖃᑦᑕᖅᓯᒪᔪᑦ ᐱᓕᕆᒍᑎᒥᒍᑦ, ᐱᓕᕆᒍᑖᑦ ᐊᑎᓕᒃ 
ᐃᒫᒃ ‘’Hayes-ᑯᑦ ᐱᓕᕆᐊᒃᓴᖓᑦ”, ᑕᒫᓂ ᓄᓇᒥ ᐱᓕᕆᐊᖑᓚᐅᖅᑐᖅ ᐊᐅᔭᖓᓂ 2004-ᒥ. ᐅᑯᐊ ᐅᓂᒃᑳᑦ 
ᑭᖑᓪᓕᐹᖅᓯᐅᑎᑦ ᐊᕐᕌᒍᓕᒫᖅᓯᐅᑎᑦ ᑐᓴᒐᒃᓴᑦ ᐅᑯᓄᖓᖓᔪᑦ ᐊᐅᓚᑦᓯᒍᑏᑦ. 
 
ᑐᓴᒐᒃᓴᑦ ᒪᑯᓄᖓᖓᔪᓂᒃ ᐱᔾᔪᑎᓖᑦ: (1) ᑐᓴᒐᒃᓴᖅ, (2) ᐊᑕᖏᖅᑐᑦ ᓄᓇᖑᐊᑦ, (3) ᓇᓕᖃᖏᑦ ᐃᓚᒋᓕᐅᑎᓯᒪᔪᑦ 
(4) ᐊᔾᔨᖑᐊᑦ ᐃᓚᒋᓕᐅᑎᓯᒪᔪᑦ. 
 
ᐱᔪᓐᓇᕈᑎᖃᖅᕕᖏᑦ 
ᐅᕙᓂ ᔫᓂ 24 2004-ᒥ, DBCE-ᑯᑦ ᐅᖃᐅᔾᔨᓯᒪᔪᑦ ᐃᓄᓕᕆᔨᑐᖃᒃᑯᓐᓂᒃ ᖁᓪᓗᕐᑑᒥ ᐊᒻᒪᓗ ᐃᖃᓗᖕᓂ 
ᑎᑎᕋᖅᕕᖏᓐᓂ ᐅᒃᑐᕋᕈᑎᓂᒃ ᐊᑑᑕᐅᖁᔨᓪᓗᑎᒃ ᐊᒻᒪᓗ ᓴᓂᐊᓂ ᐅᑯᐊ DBCE-ᑯᑦ ᐅᔭᕋᒃᓴᖅᓯᐅᕈᑎᒃᓴᖏᓐᓂᒃ 
ᐱᔪᓐᓇᕈᑎᓂᒃ ᓄᓇᖓᓂ ᐅᖅᓱᖅᑑᑉ ᓯᓈᓂᐅᖏᑦᑐᖅ ᐅᐊᖕᓇᖓᓂ ᓄᓇᖑᐊᑎᒍᑦ ᓴᕿᐅᒪᔪᑦ NTS ᓄᓇᖑᐊᑎᒍᑦ 
56M, 56N, 56L, 56K. ᐊᑐᕆᐊᖃᔪᖏᑦᑐᑦ ᓄᓇᓕᕆᔾᔪᑎᒃᓴᒥᒃ ᐱᔪᓐᓇᕈᒻᒥᒃ ᑲᓇᑕᐅᑉ ᓄᓇᖁᑕᓅᖓᔪᓄᑦ, ᐅᑯᐊ 
Hayes-ᑯᑦ ᐱᓕᕆᐊᒃᓴᓂᒃ ᐊᐅᓚᑦᓯᒍᑎᖏᑦ ᑎᑭᐅᑎᔪᖏᑦᑐᑦ ᐃᓄᓕᕆᔨᑐᖃᒃᑯᑦ ᓄᓇᓕᕆᒍᑎᖏᓐᓄᑦ 
ᐱᔪᓐᓇᕈᑎᑕᐅᑎᓲᖏᓐᓄᑦ, ᓲᕐᓗ ᐃᒫᒃ ᐆᒃᑑᑎᒋᓗᒍ ᖃᖓᑕᔫᒃᑯᑦ ᐅᐸᒃᑕᐅᕙᒃᑐᑦ ᓄᓇᓕᕆᔭᑦ ᐃᓄᖃᕆᐊᖃᖏᒻᒪᑕ 
ᐅᖓᑕᓅᖓᔪᓄᑦ 100-ᓂᒃ ᐅᓪᓗᐃᑦ ᓴᓇᓇᐅᑎᓪᓗᒋᑦ, ᐊᒻᒪᓗ ᐅᖅᓱᐊᓗᒃᑕᓖᑦ ᕿᒻᒪᑯᖃᐅᑏᑦ ᕿᓚᒥᒃᑯᑦ ᑭᓯᐊᓂ 
ᐊᑑᑎᒋᐊᖃᒻᒪᑕ ᐊᒻᒪᓗ ᐅᖓᑕᓅᖓᒋᐊᖃᕋᑎᒃ 16 ᖃᑦᑕᐅᔭᑦ ᑐᑦᑕᖅᕕᓕᒫᓂ ᓄᓇᓕᓕᒫᓂ ᐃᖕᒥᒃᑯᑦ. ᐊᔾᔨᐸᓗᖓᑦ, 
ᐃᒪᓕᕆᔾᔪᑎᖃᕈᓐᓇᖏᒻᒪᑕ ᓚᐃᓴᓂᒃ ᐊᑑᑕᐅᑎᒍᓐᓇᖅᑕᖏᑦᑎᒍᑦ ᓄᓇᕗᑦ ᐃᒪᓕᕆᔩᑦ ᑲᑎᒪᔨᖏᑦᑕ, ᐱᔾᔪᑕᐅᓪᓗᑎᒃ 
ᐊᑐᓗᐊᕆᐊᖃᖏᑦᑐᑦ ᐃᒥᕐᒥᒃ ᒪᕐᕈᓕᖓᔫᖕᓄᑦ ᐊᐅᓪᓛᑕᖅᕖᖕᓄᑦ ᑎᑭᕝᕕᐅᕙᒃᑑᖕᓄᑦ ᖃᖓᑕᔫᒃᑯᑦ ᑭᓯᐊᓂ. 
 
ᐊᑑᑎᒍᓐᓇᕐᓂᐊᖅᑐᑦ ᐅᕙᓂ 20 July 2004-ᒥ, ᐅᑯᐊ DBCE-ᑯᑦ ᐊᑑᑎᒋᐊᖃᓐᓂᐊᖅᑐᑦ ᓄᓇᓕᕆᔾᔪᑎᒃᓴᒥᒃ 
ᓚᐃᓴᒃᓴᒥᒃ ᓈᓴᐅᑖ #KTL104C032 ᐱᔪᓂᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᓂᒃ; ᐅᑯᓄᖓᖓᔪᓄᑦ ᐊᑕᐅᓯᖅ 
ᓚᐃᓴ ᐱᔪᓐᓇᕈᑦ ᐅᔭᕋᒃᓴᖅᓯᐅᕈᑕᐅᓗᓂ ᐱᒋᐊᕐᖓᐅᒻᒧᑦ ᐊᒻᒪᓗ ᐊᐅᓚᑦᓯᒍᑎᑦ ᖃᖓᑕᔫᒃᑯᑦ ᐅᐸᒃᑕᐅᔪᓐᓇᖅᑐᒧᑦ 
ᓄᓇᓕᖓᓐᓄᑦ ᐊᑯᕐᖓᓐᓂ ᔪᓚᐃ 20, 2004 ᐊᒻᒪᓗ ᔪᓚᐃ 19, 2005-ᒥ. ᐊᖁᑕᐅᔪᓐᓇᕐᓂᐊᖅᑐᑦ ᑐᓂᔭᐅᔪᔪᑦ 
ᑲᑎᖅᑐᖅᓱᑎᒃ ᖁᓕᑦ 10 ᓄᓇᐅᑉ ᖄᖓᓂ ᐃᓄᐃᑦ ᓄᓇᖁᑖᒍᑦ ᓄᓇᖑᐊᑎᒍᑦ: GH-04, GH-05, GH-06, GH-07, 
GH-08, GH-09, GH-10, GH-12, PB-13, PB-14-ᑯᓪᓗ. ᐃᓄᐃᑦ ᓄᓇᖁᑖᓅᖓᔪᑦ ᒥᒃᓴᐅᓴᒃᑐᓂᒃ ᐃᒫᒃ 60% ᐳᓴ 
ᐆᒃᑐᕋᕋᒃᓴᓅᖓᔪᖅ ᓄᓇ; ᓱᓕ ᐊᒥᐊᒃᑯᓕᒃ ᐃᒪᐃᓪᓗᐊᖅᑐᒥᒃ 40% ᐳᓴ ᑲᓇᑕᐅᑉ ᓄᓇᖁᑖᓅᖓᔪᖅ. ᓄᓇᐅᑉ 
ᐃᓗᐊᓅᖓᔪᓂᒃ ᐊᒃᑐᐃᔪᖃᓐᓂᐊᖏᑦᑐᖅ ᐃᓄᐃᑦ ᓄᓇᖁᑖᓄᖓᔪᓂᒃ.  
 
ᐅᕙᓂ ᓄᕙᐃᕝᕙ 2 2004-ᒥ, ᑎᑎᕋᖅᑐᑦ ᑐᒃᓯᕋᒻᒪᑕ ᐋᕿᒋᐊᖅᑕᐅᖁᔨᓪᓗᑎᒃ ᐅᑯᓄᖓᖓᔪᓂᒃ ᓚᐃᓴᒥᒃ 
#KTL104C032 ᐃᓚᒋᓕᐅᑎᓂᐊᕐᑐᒥᒃ ᒪᕐᕉᓐᓄᑦ ᓄᓇᓕᕆᒍᑎᒃᓴᒥᒃ ᓄᓇᐅᑉ ᖄᖓᓂ ᐃᓄᐃᑦ ᓄᓇᖁᑖᓂ 
ᓄᓇᖑᐊᑎᒍᑦ ᐅᕘᓇ GH-16 ᐅᕙᓂᓗ GH-29 – ᐊᖏᖅᑕᐅᓯᒪᔪᒨᖓᔪᒧᑦ ᐆᒃᑐᕋᖅᕕᖕᒨᖓᔪᒧᑦ ᓄᓇᒧᑦ, ᑕᒫᓂ 
ᐱᓕᕆᔪᑦ ᓇᓂᓯᓯᒪᖕᒪᑕ ᐊᒥᓱᓂᒃ ᐆᒃᑐᕋᕋᒃᓴᓂᒃ.  
 
ᓄᓇᒥ ᓇᒥ 
ᖃᓂᒋᓛᖓᓃᑦᑐᖅ ᐅᖅᓱᖅᑑᑉ, ᐅᖓᓯᖕᓂᓕᒃ ᐃᒫᒃ 127km ᑲᖏᐊᓂ Hayes-ᑯᑦ ᐱᓕᕆᕕᐊᓂ 
ᐅᔭᕋᓐᓂᐊᖅᕕᐊᓐᓄᑦ ᐱᔪᓐᓇᕈᑦ; ᑯᒑᖅᔪᒧᑦ ᐅᖓᓯᖕᓂᓕᒃ ᐃᒫᒃ 195km ᑲᓇᖕᓇᖓᑕ ᐅᖅᑯᐊᓂ. ᐱᓕᕆᕕᒃᓴᐅᑉ 
ᓇᔪᖅᑕᖓ ᓄᓇ ᒪᓃᑦᑐᖅ ᑲᖏᐊᓂ ᑲᓇᖕᓇᖓᑕ ᐅᖁᐊᓂ, ᐅᖁᐊᓂ, ᐅᐊᖕᓇᖓᑕ ᐅᖁᐊᓂ, ᐅᐊᖕᓇᖓᑕ 
ᑕᓕᖅᐱᐊᓂ, ᐅᐊᓕᓂᐊᓂ ᐊᒻᒪᓗ ᑲᓇᖕᓇᖓᑕ ᑕᓕᖅᐱᐊᓂ ᑎᕆᖁᖏᓐᓂ ᓄᓇᖑᐊᑎᒍᑦ ᐅᑯᓇᓃᑦᑐᑦ: 67° 45’ 
60” N lat. - 93° 59’ 60” W long., 66° 50’ 30” N lat. - 92° 30’ 00” W long., 66° 45’ 60” N lat. - 
93° 30’ 00” W long.,  66° 45’ 00” N lat. - 95° 60’ 00” W long.,  67° 07’ 35” N lat. - 96° 00’ 00” 
W long.  ᐅᕙᓂᓗ   67° 30’ 00’’ N lat. - 95° 30’ 00’’ W long.  ᖃᐅᔨᒪᔭᐅᒋᐊᓖᑦ  ᓄᓇᖑᐊᑎᒍᑦ  



ᐊᕐᕌᒍᓕᒫᖅᓯᐅᑎᑦ ᓄᓇᓕᕆᔾᔪᑎᓂᒃ ᐱᔾᔪᑎᓖᑦ ᑐᓴᒐᒃᓴᑦ ᐅᑯᐊ Hayes-ᑯᑦ ᐱᓕᕆᐊᒃᓴᓕᕆᔨᖏᑦ - ᓄᕙᐃᕝᕙ 3 2004   (ᑲᔪᓯᔪᑦ 
ᐊᔾᔨᓴᐃᓐᓇᖏᑦ) 

ᕿᓂᕈᑕᐅᓂᐊᖅᑐᑦ ᐅᔭᖃᓂᒃ ᐱᔪᓐᓇᕈᑎᑦ ᐃᓗᐃᒃᑲᐅᑎᓪᓗᒋᑦ ᑕᒪᒃᑯᐊᓴᐃᓐᓇᐃᑦ ᑐᓂᔭᐅᓯᒪᔪᒨᖓᔪᑦ 
ᐱᖁᔭᓕᐅᖅᑎᓄᑦ ᐱᓕᕆᔾᔪᑎᑎᒍᑦ ᐊᓯᕈᖅᓯᒫᖅᔪᒃᑐᑦ ᐅᐊᖕᓇᖓᓅᖓᔪᑦ ᑐᑭᓕᕇᑦ, ᐃᓚᒋᓕᐅᑎᓯᒪᔪᒥᒃ ᐱᑕᓖᑦ 
ᐊᑕᐅᓯᕐᒥᒃ ᕿᓂᕈᑎᒃᓴᒥᒃ ᐱᔪᓐᓇᕈᒻᒥᒃ ᓈᓴᐅᑖ -- #4429 – ᑕᒡᕗᖓᖓᔪᖅ ᖃᐅᔨᒪᔭᖅ ᐲᖅᑕᐅᓯᒪᔪᖅ ᓯᕗᓪᓕᕐᒥᒃ 
ᐱᔪᖅ ᖃᐅᔨᒪᔾᔪᑎᑎᒍᑦ ᓴᕿᐅᒪᔪᑦ. ᐋᕿᒋᐊᖅᑕᐅᓯᒪᔪᖅ ᓄᓇᖑᐊᑎᒍᑦ ᐃᓚᒋᔭᖅ ᐅᑯᑎᒎᓇ ᑐᓴᒐᒃᓴᖅᑎᒍᑦ. 
ᐱᓕᕆᐊᒃᓴᓕᕆᔾᔪᑎᑦ ᐊᐅᓚᑦᓯᒍᑕᐅᓂᐊᖅᑐᑦ ᑕᑭᓪᓕᒋᐊᖅᑕᐅᓯᒪᖕᒥᔪᑦ ᐃᑎᖅᓴᓕᐊᖑᓯᒪᔪᒧᑦ ᖃᓂᒋᔮᓂ 
ᕿᓂᕈᑎᒃᓴᒧᑦ ᐱᔪᓐᓇᕈᑏᑦ. 
  
ᐱᓕᕆᐊᒃᓴᓂᒃ ᐱᔾᔪᑎᓖᑦ 
ᐅᑯᐊ Hayes-ᑯᑦ ᐱᓕᕆᐊᒃᓴᖃᕝᕕᖓᓂ ᐆᒃᑐᕋᕈᑎᓅᖓᔪᑦ ᐱᓕᕆᔾᔪᑎᑦ ᐊᑑᑎᔪᖕᒪᑕ ᐊᑯᕐᖓᓂ ᔪᓚᐃ 27 ᐊᒻᒪᓗ 
ᐊᐅᒡᒍᓯ 23-ᒥ, ᑕᐃᑦᓱᒪᓂ ᐊᐅᓚᑕᐅᔪᔪᑦ ᔪᓚᐃ 26-ᒥ ᐊᒻᒪᓗ ᐊᐅᓚᑕᐅᒍᓐᓃᔪᔪᑦ ᑕᐃᑯᖓᖓᔪᑦ 
ᐅᐸᒃᑕᐅᒍᓐᓇᖅᑐᒧᑦ ᖃᖓᑕᔫᒃᑯᑦ ᓄᓇᓕᕆᔭᒧᑦ ᐱᓕᕆᕕᐅᓪᓗᓂ ᐊᒻᒪᓗ ᐅᖅᓱᖅᑑᒥ ᐱᓕᕆᐊᖑᔪᔪᑦ ᑭᖑᕐᖓᒍᑦ 
ᔪᓚᐃ 23-ᒥ. ᓄᖑᐊᓂ ᐱᓕᕆᐊᑦ, ᐆᒃᑐᕋᒐᒃᓴᑦ ᐊᐅᓪᓚᖅᑎᑕᐅᔪᔪᑦ ᖃᖓᑕᔫᒃᑯᑦ ᔨᐊᓗᓐᓇᐃᒧᑦ, ᐊᓱᐃᓪᓛᒃ ᐅᑯᐊ 
De Beers-ᑯᑦ Sudbury-ᒥ ᖃᐅᔨᓴᖅᕕᖓᓐᓂ ᓱᖁᐃᔭᐃᕕᖓᓐᓂ ᐆᒃᑐᕋᖅᑕᓂᒃ ᐋᕿᒃᓱᐃᕕᐊᓐᓂ.  ᐱᓕᕆᔩᑦ 
ᐊᕙᑎᓕᕆᓂᕐᒥᒃ ᐊᒻᒪᓗ ᐊᑦᑕᓈᕿᑦᑕᐃᓕᒍᑎᓂᒃ ᐃᓕᓴᐃᔪᔪᑦ ᐱᓕᕆᔭᖅᑐᖅᓯᒪᔪᖁᑎᓕᒫᒥᓐᓂᒃ ᐱᒋᐊᓕᓵᖅᑎᓪᓗᒋᑦ 
ᐱᓕᕆᕕᒥᒍᑦ. ᖃᖓᑕᔫᒃᑯᑦ ᐅᓯᒍᔾᔭᐅᖃᑦᑕᖅᓱᑎᒃ ᖃᖓᑕᔫᖁᑎᖓᒍᑦ Air Tindi-ᑯᑦ ᔨᐊᓗᓐᓇᐃᒥᒃ, ᐅᓯᖃᑦᑕᖅᓱᓂ 
ᐆᒃᑐᕋᕋᒃᓴᓂᒃ, ᐅᖅᓱᐊᓗᖕᓂᓪᓗ; ᓯᕗᕐᖓᖑᑦ ᐱᒋᐊᓚᐅᖅᑎᓐᓇᒋᑦ, ᐅᖅᓱᐊᓗᐃᑦ ᐅᖅᓱᖅᑑᒥ ᐅᓯᔭᐅᒋᐊᕐᖓᖅᓱᑎᒃ 
ᖃᖓᑕᔫᖁᑖᒍᑦ First Air-ᑯᑦ ᐅᔾᔨᖓᒍᑦ. ᖁᓕᒥᒎᓕᒃᑯᑦ ᐅᓯᔪᓐᓇᐃᖅᑐᒥᒃ ᐃᓅᖕᓂᒃ ᒪᕐᕉᓐᓂᒃ ᐱᓕᕆᔩᖕᓂᒃ 
ᐆᒃᑐᕋᕋᒃᓴᓂᒃ ᖁᓕᒥᒎᓕᖁᑖᒍᑦ ᐅᑯᐊ Bell 206B-ᑯᑦ (Jet Ranger) ᖁᓕᒥᒎᓖᑦ ᐱᔪᑦ ᖁᓕᒥᒎᓕᖁᑎᖏᓐᓂᒃ 
ᐅᑯᐊ Great Slave Helicopters-ᑯᑦ ᔨᐊᓗᓐᓇᐃᒥᒃ. ᐱᓕᕆᔪᑦ 9 ᐅᔭᕋᓐᓂᐊᖅᑏᒃ ᒪᕐᕉᒃ ᐆᒃᑐᕋᕋᒃᓴᑦ 
ᐱᓕᕆᐊᖑᑎᓪᓗᒋᑦ ᐃᑲᔪᖅᑑᒃ ᐱᔫᒃ ᐅᖅᓱᖅᑑᒥᒃ, ᐱᖓᓱᑦ ᐅᔭᕋᓐᓂᐊᖅᑏᑦ, ᐊᐅᓚᑦᓯᔨᖓᑦ Gabrièle Lemieux,  
ᐊᑕᐅᓯᕐᓗ ᖃᖓᑕᔫᖅᑎ ᖁᓕᒥᒎᓕᖕᒥᒃ, ᐊᑕᐅᓯᕐᓗ ᐱᓕᕆᐊᒃᓴᓕᕆᔨ ᐊᒻᒪᓗ ᐊᑕᐅᓯᖅ ᐃᒐᔨ 
ᖃᓄᑐᐃᑦᑐᖃᑳᓪᓚᓂᖅᐸᑦ ᐱᓕᕆᔨᐅᓯᓐᓇᖅᑐᖅ ᑐᐊᕕᕐᓇᖅᑐᖃᓐᓂᖅᐸᑦ. 
   
ᐅᓪᓕᕕᓕᕆᔨ. ᐊᑐᐃᓐᓇᐅᕕᓖᑦ ᐅᔭᕋᓐᓂᐊᕆᐊᖅᓯᒪᔪᓂᒃ ᐅᑯᐊ ᑲᖏᖅᓱᓗᒃᑯᑦ Kangisluk Development Corp.-
ᑯᑦ ᐊᒻᒪᓗ ᓯᓂᒃᑕᕕᖕᓂᒃ ᐊᑐᐃᓐᓇᐅᑎᑦᓯᖃᑦᑕᕐᑐᑦ ᐊᑑᑎᒋᐊᖃᓕᕋᐃᒻᒪᑕ, ᑯᐊᐸᒃᑯᑦ ᓯᓂᒃᑕᖅᕕᖁᑎᐊᑦ ᐅᑯᐊ Inns 
North-ᑯᑦ, ᑕᒪᕐᒥᒃ ᐅᖅᓱᖅᑐᒦᑦᑑᒃ. 
 
ᐱᓕᕆᐊᑦ ᐱᓗᐊᖏᑦᑐᑦ, ᖁᓕᒥᒎᓕᒃᑯᑦ ᐅᓯᖃᑦᑕᖅᓱᑎᒃ ᐆᒃᑐᕋᕋᒃᓴᓂᒃ ᓄᓇᐊᑦᓯᕕᖕᒥᒃ ᓄᓇᒥᒃ ᐊᖏᓂᓕᖕᒥᒃ ᐃᒫᒃ 
ᒥᒃᓴᐅᓴᒃᑐᒥᒃ 240km x 200km (ᑕᒪᒃᑮᓐᓂᒃ ᐱᔭᓂᒃ ᓄᓇᖁᑖᓂ ᑲᓇᑕᐅᑉ ᐊᒻᒪᓗ ᓇᓂᓯᒐᓱᐊᕈᑎᓂᒃ ᐅᔭᖃᓂᒃ 
ᐱᔪᓐᓇᕈᑎᑎᒍᑦ). ᕿᓂᖅᕕᒋᓪᓗᒍ ᐅᕗᖓᖓᔪᖅ ᑰᖓᓄᑦ Hayes River-ᒧᑦ ᑲᓇᖕᓇᖓᑕ ᓴᐅᒥᐊᓂ, ᐃᑯᖓᖓᔪᖅ  
Adelaide ᓄᓇᖓᓄᑦ ᑲᓇᖕᓇᖓᓂ Chantrey Inlet ᑲᓇᖕᓇᖓᑕ ᑕᓕᖅᐱᐊᓂ, ᐃᑯᖓᖓᓪᓗᓂ ᑰᖓᓄᑦ Kaleet 
River-ᒧᑦ ᐅᐊᖕᓇᖓᑕ ᑕᓕᖅᐱᐊᓅᖓᔪᖅ, ᐅᐊᓕᓂᐊᓂ ᑕᓯᖓᑕ Franklin Lake ᐅᐊᖕᓇᖓᑕ ᓴᐅᒥᐊᓂ 
(ᓄᓇᖑᐊᑎᒍᑦ ᑕᒪᒃᑯᐊ ᓴᕿᐅᒪᔪᑦ ᐱᓕᕆᕖᑦ). ᐆᒃᑐᕋᕋᒃᓴᐸᓗᓕᒫᑦ ᐱᓕᕆᐊᕆᓪᓗᒋᑦ ᐅᑯᐊ DBCE-ᑯᑦ 
ᖃᐅᔨᓴᕈᑎᒃᑯᑦ ᐱᔪᓐᓇᕈᑎᒥᒍᑦ, ᐃᓚᖏᑦ ᖃᐅᔨᓴᕋᒃᓴᑦ ᓄᐊᑕᐅᓚᐅᕐᒥᔪᑦ ᓯᓚᒻᒧᐊᖓᔪᒥᒃ ᑲᓇᑕᐅᑉ ᓄᓇᖁᑖᓂᒃ 
ᐱᔭᑦ (ᒪᑯᓂᖓ ᐱᔾᔪᑎᓖᑦ ᐱᔪᓐᓇᕈᑎᖃᕆᐊᖃᖏᑦᑐᓂᒃ ᐅᕝᕙᓗᑭᐊᖅ ᐅᔭᕋᓐᓂᐊᕈᑎᓅᖓᖏᑦᑐᓂᒃ ᐱᔪᓐᓇᕈᑎᓂᒃ). 
ᐆᒃᑐᕋᕋᒃᓴᑦ ᓄᐊᑕᐅᓪᓗᑎᒃ ᖃᓗᕋᐅᑎᓄᑦ ᐊᒻᒪᓗ ᖃᑦᑕᓅᖃᖅᑕᐅᓪᓗᑎᒃ ᐃᒪᐅᑉ ᓯᓈᓂᒃ, ᕿᒻᒪᑯᐃᓪᓗ ᐱᔪᑦ 
ᐊᐅᔪᐃᑦᑐᓂᒃ, ᕿᒥᐊᕐᔪᓂᒡᓗ ᐊᒻᒪᓗ ᐊᓯᖏᑦ ᐃᖃᒻᒥᐅᑕᑦ ᑭᕕᓂᑯᑦ ᐊᐅᔪᐃᑦᑐᓂᒃ, ᐊᒻᒪᓗ ᐊᐅᔪᐃᑦᑐᖅᑕᓕᒥᓂᕐᒥᒃ 
ᓄᓇᒥᒃ ᐱᔭᑦ ᐊᒻᒪᓗ ᑰᖏᓐᓂᒃ, ᐃᒪᐃᓪᓗᐊᖅᑐᑦ ᐆᒃᑐᕋᕋᒃᓴᑦ ᐱᔭᐅᓪᓗᑎᒃ 10L ᐆᒃᑐᕋᕋᒃᓴᖅ ᐊᑕᐅᓯᐅᓕᖓᔪᑦ. 
ᐆᒃᑐᕋᕋᒃᓴᑦ ᓄᓇᒥᒃ ᐃᒪᐃᓪᓗᐊᖅᑐᑦ ᐱᔭᑦ 80km2. ᐅᓪᓗᐃᑦ ᐱᓕᕆᕖᑦ 27, ᐆᒃᑐᕋᕋᒃᓴᓂᒃ ᒥᒃᓴᐅᓴᒃᑐᑦ ᐅᓪᓗᐃᑦ 
ᖁᓕᑦ 10.  



ᐊᕐᕌᒍᓕᒫᖅᓯᐅᑎᑦ ᓄᓇᓕᕆᔾᔪᑎᓂᒃ ᐱᔾᔪᑎᓖᑦ ᑐᓴᒐᒃᓴᑦ ᐅᑯᐊ Hayes-ᑯᑦ ᐱᓕᕆᐊᒃᓴᓕᕆᔨᖏᑦ - ᓄᕙᐃᕝᕙ 3 2004   (ᑲᔪᓯᔪᑦ 
ᐊᔾᔨᓴᐃᓐᓇᖏᑦ) 

ᐅᑯᐊ Jet-B-ᑯᑦ ᖁᓕᒥᒎᓕᖁᑖᒍᑦ ᐅᖅᓱᐊᓗᒃᓴᑦ ᕿᒻᒪᑯᒋᔭᑦ 7 ᐊᒻᒪᓗ ᒪᕐᕉᒃ ᖃᖓᑕᔫᒃᑯᑦ ᐅᐸᒃᑕᐅᔪᓐᓇᖅᑐᒥ 
ᓄᓇᒥ (ᑕᑯᓕᒋᑦ ᑎᑎᕋᐅᔭᖅᓯᒪᔪᑦ ᐅᕙᓂ Table 1). ᓇᓪᓕᐅᒃᑯᒫᑦ ᐃᓗᐃᑦᑐᑦ ᑯᕕᔪᖃᑳᓪᓚᓂᖅᐸᑦ 23L (5gal) 
ᑕᓪᓕᒪᑦ ᒑᓚᓐ ᐃᓕᐅᖃᖅᑕᐅᒋᐊᕐᖓᔪᔪᑦ ᓯᕗᓪᓕᕐᓄᑦ ᓯᓚᒪᓄᑦ ᐅᖅᓱᐊᓗᒃᑯᕕᖕᓄᑦ ᕿᒻᒪᑯᓄᑦ, ᓅᑕᐅᓪᓗᑎᒃ 
ᐊᒥᐊᒃᑯᑦ ᐱᖓᓱᑦ; ᐃᒪᐃᓪᓗᐊᖅᑐᑦ 205L (45gal) ᐃᓗᐃᑦᑐᑦ ᐊᑑᑎᔪᒃᓴᒫᑦ ᑯᕕᔪᖃᑳᓪᓚᓂᖅᐸᑦ ᓄᓇᒥ 
ᖃᖓᑕᔫᒃᑯᑦ ᐅᐸᒐᒃᓴᒥᒃ ᐅᕙᓂ #1, ᐃᑲᓂᓗ #2 ᐱᓇᓱᐊᕈᓯᖅ ᑭᖑᓪᓕᖅᐹᖓᓂ ᐱᓕᕆᔪᓄᑦ (ᓴᕿᐅᒪᔪᑦ 
ᓇᓕᖃᖏᑦ ᐅᑯᑎᒎᓇ ᐊᓪᓚᒃᓯᒪᔪᑦ Table 1 ᐅᕙᓂᓗ Table 2). ᕿᒪᐃᔪᖃᔪᖏᑦᑐᖅ ᐅᖅᓱᐊᓗᖃᐅᑎᕕᓂᕐᓂᒃ 
ᖃᑦᑕᐅᔭᓂᒃ, ᓴᓂᖕᓂᓪᓘᓐᓃᑦ ᑕᒫᓂ ᐱᓕᕆᕕᐅᓚᐅᖅᑐᒥ ᐅᖅᓱᐊᓗᖕᓂᒃ ᕿᒪᐃᕖᑦ ᒪᑐᔭᐅᔪᔪᑦ. ᐅᕙᓃᑦᑐᑦ 
ᓇᓕᖃᖏᑦ ᐊᓪᓚᒃᓯᒪᔪᑦ Table 2-ᒥ ᐱᔾᔪᑎᓖᑦ ᐊᑑᑕᐅᒐᔭᖅᑐᓂᒃ ᑯᕕᔪᖃᑉᐸᑦ ᐃᓗᓕᓖᑦ. 
 
ᐅᖅᓱᐊᓗᐃᑦ ᐊᓯᓂᒃ ᐊᒻᒪᓗ ᕿᒪᒃᑕᐅᓯᒪᔪᑦ ᐃᓱᒫᓗᒐᐃᔭᖅᓯᒪᔭᑦ, ᓯᓚᐱᐊᓖᑦ ᓴᕕᕋᔭᖕᓂᒃ ᐅᖅᓱᐊᓗᐃᑦ ᐊᒻᒪᓗ 
ᐊᓯᖏᑦ ᐊᑦᑕᓇᑐᐃᓐᓇᕆᐊᓖᑦ ᐃᓗᐊᓃᑦᑐᑦ ᐊᓯᓂᒃ ᑎᑎᕋᖅᕕᖕᒥ. ᐃᒪᐃᕈᓐᓂᑯᐃᓪᓗ ᖃᑦᑕᐅᔭᑦ 
ᑲᐃᕙᓪᓚᒃᑕᐅᖃᑦᑕᔪᔪᑦ ᓈᒻᒪᒃᓯᒐᐃᒻᒪᑦ. 
 
ᐅᐸᒃᑕᐅᔪᓐᓇᖅᑐᑦ ᖁᓕᒥᒎᓕᒃᑯᑦ (ᐊᔾᔨᖑᐊᑦ ᓴᕿᐅᒪᔪᑦ) ᑐᐱᓖᑦ (ᐊᑕᐅᓯᕐᒥᒃ ᐃᓄᖃᕈᓐᓇᕐᑐᒥᓪᓗ) ᐊᒻᒪᓗ 
ᑐᐱᐸᐅᔭᖅ ᐃᒐᕕᒃ, ᑎᑎᕋᖅᕕᒃ. ᐊᒥᓱᑦ ᖃᑦᑕᐅᔭᑦ ᐅᖅᓱᐊᓗᖃᐅᑏᑦ ᒐᓴᓖᓂᒃ ᐊᑐᖅᑕᐅᖃᑦᑕᕐᒥᔪᑦ ᒥᑭᔫᑎᑦ 
ᐅᖅᓱᐊᓗᖃᐅᑎᑦ, ᐅᖅᓱᐊᓗᒃᓴᖏᓪᓗ ᖁᓕᒥᒍᓖᑦ, ᐳᓪᓚᓖᑦ ᐃᒐᒍᑏᑦ, ᐃᖕᒥᕈᑏᑦ. ᑐᐱᕋᓛᖅ ᖁᖅᕕᖃᕝᕕᒃ ᓄᓇᒥ 
ᐃᑎᖅᓴᓕᐊᖑᓯᒪᔪᒥ; ᑕᒪᕐᒥᒃ ᐃᑎᖅᓴᓕᐊᒥᓃᑦ ᕿᒪᒃᑕᐅᓕᕋᒥᒃ ᓴᐅᔭᐅᔪᔪᑦ ᐅᓪᓕᕕᐅᑉ ᖃᓂᒋᕙᖓᓃᑦᑐᖅ, ᓄᓇᓗ 
ᓇᓕᒧᓕᖅᑎᑕᐅᓪᓗᓂ, ᐅᑎᖅᑎᑕᐅᓗᓂ ᓄᓇ ᐱᐅᓯᖓᓄᑦ. ᐊᒃᑕᑯᑦ ᓄᐊᑕᐅᕙᒃᓱᑎᒃ ᖃᐅᑕᒫᑦ, ᐃᑭᑕᐅᕙᒃᓱᑎᒃ 
ᖃᑦᑕᐅᔭᐅᑉ ᐃᓗᐊᓂ ᐱᔭᐅᖁᓇᒋᑦ ᐆᒪᔪᓄᑦ ᓇᕆᐊᖅᑕᐅᖁᓇᒋᑦ, ᐊᒥᐊᒃᑯᑦ ᓇᑦᓴᖅᑕᐅᕙᒃᓱᑎᒃ ᖁᓕᒥᒎᓕᒃᑯᑦ 
ᐆᒃᑐᕋᕋᒃᓴᑦ ᐅᓯᔭᐅᓕᕋᐃᒻᒪᑕ, ᐃᑭᑦᓯᐅᕙᒃᑐᓪᓗ ᖃᑦᑕᐅᔭᑦ ᐲᔭᖅᑕᐅᓪᓗᑎᒃ ᓄᖃᒻᒪᑕ ᑕᐃᑲᓂ ᐱᓕᕆᔪᑦ ᐊᒻᒪᓗ 
ᐱᔭᕇᒻᒪᑕ. ᐃᕐᒥᕈᑎᒥᓂᖅ ᐃᒥᖅ ᐊᑐᖅᑕᐅᓂᑯᑦ, ᐃᑲᒍᑎᒥᓃᓪᓗ ᑯᕕᔭᐅᕙᒃᓱᓂ ᓄᓇᒧᑦ ᖃᓂᒋᖏᑕᖓᓄᑦ 
ᐃᒪᖅᑕᓕᐅᑉ. ᖃᑦᑕᐅᔭᑦ ᐅᕝᕙᓗᑭᐊᖅ ᐳᓪᓚᕐᓂᒃ ᐃᒪᖃᖏᑦᑐᑦ ᕿᒪᒃᑕᐅᓪᓗᑎᒃ ᕿᒪᐃᕕᒃᑕᓕᖕᒧᑦ ᐊᒻᒪᓗ 
ᒪᑐᔭᐅᓕᕐᒪᑦ ᖁᓕᒥᒎᓕᒃᑯᑦ ᑭᓯᐊᓂ ᐅᐸᒃᑕᐅᔪᓐᓇᖅᑐᒥᒃ ᓄᓇᒋᔭᖅ ᒪᑐᔭᐅᓕᕐᒪᑦ. 
 
ᐱᓕᕆᐊᖑᓪᓗᑎᒃ ᐆᒃᑐᕋᖅᑕᑦ ᐃᒃᐱᒍᓱᐃᓐᓇᖅᓱᑎᒃ ᖃᓂᒋᔭᖏᓐᓃᑦᑐᓂᒃ ᐆᒪᔪᓂᒃ: ᓂᕆᑎᑦᓯᖃᑦᑕᕋᑎᒃ ᐆᒪᔪᓂᒃ 
ᐊᒻᒪᓗ ᐸᒡᕕᓴᖃᑦᑕᕋᑎᒃ ᐆᒪᔪᓂᒃ ᖁᓕᒥᒎᓕᒃᑯᑦ ᐅᕝᕙᓗᑭᐊᖅ ᐱᓱᒃᓱᑎᒃ ᓇᓕᐊᓐᓄᕋᖅᓱᑎᒃ ᓄᓇᒃᑯᑦ; 
ᐊᖑᒐᓱᒋᐊᖃᕋᑎᒃ ᐆᒪᔪᓂᒃ. ᐆᒪᔪᑦ ᑕᑯᔭᐅᒐᐃᒐᒥᒃ ᑎᑎᕋᖅᑕᐅᕙᒃᓱᑎᒃ (ᑕᑯᓗᒋᑦ ᐊᓪᓚᒃᓯᒪᔪᑦ ᐅᕙᓂ Table 3) 
ᐊᑐᐃᓐᓇᐅᓂᐊᕐᑐᑦ ᓄᓇᕗᑦ ᒐᕙᒪᒃᑯᖏᑦᑕ ᐆᒪᔪᓕᕆᔨᒃᑯᖏᓐᓂ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ 
ᐅᖅᓱᖅᑑᑉ ᐊᖑᒐᓱᒃᑐᓕᕆᔨᒃᑯᖏᓐᓂ. ᐱᓕᕆᔩᑦ ᒪᓕᖃᑦᑕᖅᓱᑎᒃ ᒪᓕᒐᓐᓂᒃ ᐊᒻᒪᓗ ᒪᓕᒐᖏᓐᓂᒃ ᐅᑯᐊ 
ᐅᕙᑎᓕᕆᔨᒃᑯᖏᑦᑕ DBCE-ᑯᑦ ᐊᐅᓚᑦᓯᔨᖏᑦᑕ ᐋᕿᒃᓯᒪᒍᑎᖏᑦᑎᒍᑦ (ᑕᑯᓗᒋᑦ ᖃᕆᑕᐅᔭᒃᑯᑦ ᓴᕿᐅᒪᔪᓐᓇᖅᑐᑦ 
ᐊᑐᐃᓐᓇᐅᑎᑕᖏᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ). ᑕᐃᒪᖓᓂᑦ ᒥᑭᔫᑎᑦ ᖃᑦᓰᓐᓇᐃᑦ ᓄᓇᔭᑦ ᐃᒡᔪᑦ 
ᓴᒡᒐᖅᑕᐅᓂᑯᑦ ᐅᕝᕙᓗᑭᐊᖅ ᐲᔭᐃᕕᐅᓂᑯᑦ ᐆᒃᑐᕋᕋᒃᓴᓂᒃ ᓄᐊᑦᓯᕕᐅᓪᓗᑎᒃ ᓄᓇᒥᒃ ᓱᕐᕋᐃᓗᐊᕋᑎᒃ 
ᐃᓕᖁᓯᖅᓱᖅᑐᒥᒃ ᓄᐊᑦᓯᕕᖕᒥᓐᓂᒃ, ᐊᒻᒪᓗ ᓱᕐᕋᐃᑦᑕᐃᓕᓪᓗᑎᒃ ᓄᓇᒥᒃ ᐱᕈᖅᕕᐅᕙᒃᑐᒥᒃ ᐆᒪᔪᑦ ᓂᕿᖏᓐᓂᒃ.  
 
ᐱᓕᕆᐊᖑᑎᓪᓗᒋᑦ ᐆᒃᑐᕋᕋᒃᓴᑦ, 595 ᐆᒃᑐᕋᕋᒃᓴᑦ ᓄᐊᑕᑦ, ᒪᑯᐊ ᐱᔭᐅᔪᔪᑦ: 129 ᐊᐅᔪᐃᑦᑐᒥᓂᕐᒥᒃ ᑰᖕᓂᑯᑦ, 185 
ᐃᒪᐅᑉ ᑭᒡᓕᖓᓂᒃ, 141 ᐊᑖᓂᒃ ᐊᐅᔪᐃᑦᑐᒥᓂᕐᓂᒃ (ᐃᓚᖃᖅᓱᑎᒃ ᐊᔾᔨᒌᖏᑦᑐᓂᒃ ᒪᕐᕉᓐᓂᒃ ᕿᒻᒪᑯᓂᒃ ᒪᖑᕐᓂᒃ 
ᐊᒻᒪᓗ ᓄᓇᔭᓂᒃ), 139 ᑰᖕᓂᒃ (ᑰᒃᑕᓕᖕᓂᒃ ᐃᖄᓂᒃ) ᐊᒻᒪᓗ ᐊᐅᔪᐃᑦᑐᖅᑕᓕᒥᓂᕐᓂ. ᐆᒃᑐᕋᕋᒃᓴᑦ ᓄᐊᑕᐅᓪᓗᑎᒃ 
ᓴᓂᒧᑦ ᐃᒪᐃᓪᓗᐊᖅᒥᒃ ᓄᓇᒥᒃ 52 1:50 000 ᓄᓇᖑᐊᑎᒍᑦ. ᑲᑎᖅᑐᖅᓱᑎᒃ 98 ᐆᒃᑐᕋᕋᒃᓴᑦ ᓄᐊᑕᑦ 10 ᓄᓇᐅᑉ 
ᖄᖓᓂᒃ ᐃᓄᐃᑦ ᓄᓇᖁᑖᓂᒃ (ᐊᓪᓚᒃᓯᒪᔪᑦ ᑕᒪᒃᑯᐊ ᐅᕙᓂ Table 4a ᐅᕙᓂᓗ Table 4b) ᐊᒻᒪᓗ 497 
ᐆᒃᑐᕋᕋᒃᓴᑦ ᑲᓇᑕᐅᑉ ᓄᓇᖁᑖᓂᒃ. (ᐊᓪᓚᒃᓯᒪᔪᑦ Table 4a ᑕᑯᔭᒃᓴᑦ ᐃᓄᐃᑦ ᓄᓇᖁᑖᓂᒃ ᐆᒃᑐᕋᕋᒃᓴᑦ 
ᓄᓇᖑᐊᑎᒍᑦ, ᐊᒻᒪᓗ ᐊᒥᓱᑦ ᐆᒃᑐᕋᕋᒃᓴᑦ ᑲᓇᑕᐅᑉ ᓄᓇᖁᑖᓂᒃ). 10 ᐃᓄᐃᑦ ᓄᓇᖁᑖᓂ ᐆᒃᑐᕋᕋᒃᓴᑦ, ᐊᑕᐅᓯᖅ 
ᑭᓯᐊᓂ ᑯᕌᒃᔪᖕᒥᒃ ᓄᓇᖑᐊᑎᒍᑦ (PB-14) ᐊᒻᒪᓗ ᐊᑕᐅᓯᖅ ᑭᓯᐊᓂ ᐆᒃᑐᕋᕋᒃᓴᖅ ᓄᐊᑕᑦ ᐃᓗᐃᑦᑑᓕᖓᔪᒥᒃ 
ᓄᓇᒥᒃ. ᑭᖑᕐᖓᒍᓪᓗ ᐃᓄᐃᑦ ᓄᓇᖁᑖᓂᒃ ᐊᑑᑕᐅᑎᒋᓐᓇᖅᑕᖏᓐᓂᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᐆᒃᑐᕋᖅᑕᐅᖏᑦᑐᑦ: ᓄᓇᖑᐊᑎᒍᑦ GH-12 ᐊᒻᒪᓗ PB-13.  



ᐊᕐᕌᒍᓕᒫᖅᓯᐅᑎᑦ ᓄᓇᓕᕆᔾᔪᑎᓂᒃ ᐱᔾᔪᑎᓖᑦ ᑐᓴᒐᒃᓴᑦ ᐅᑯᐊ Hayes-ᑯᑦ ᐱᓕᕆᐊᒃᓴᓕᕆᔨᖏᑦ - ᓄᕙᐃᕝᕙ 3 2004   (ᑲᔪᓯᔪᑦ 
ᐊᔾᔨᓴᐃᓐᓇᖏᑦ) 

ᓯᕗᓂᒃᓴᒥᒃ ᐊᑑᑕᐅᔪᒃᓴᒫᑦ 
ᖃᐅᔨᓴᖅᑕᑦ ᓱᖁᐃᖅᑕᐅᓂᖅᐸᑕ ᓈᒻᒪᒋᐊᖏᓐᓂᒃ, ᑭᖑᕐᖓᒍᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ, ᖃᓄᐃᑦᑑᖕᒪᖔᑕ 
ᐱᓕᕆᐊᖑᒐᔭᖅᑐᑦ ᐊᐅᔭᖓᓂ 2005-ᒥ. ᐃᑰᑕᕐᓗᑎᒃ ᖃᐅᔨᓴᕐᓗᑎᒃ ᐊᔾᔨᐅᖏᑦᑐᓂᒃ ᖃᐅᔨᓴᕋᔭᕈᒪᔪᑦ. 
ᐃᓄᓕᕆᔨᑐᖃᒃᑯᑎᒍᑦ ᓄᓇᓕᕆᒍᑎᓂᒃ ᐱᔪᓐᓇᕈᑎᓂᒃ, ᐅᕝᕙᓗᑭᐊᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ 
ᓄᓇᓕᕆᒍᑎᖏᓐᓂᒃ ᓚᐃᓴᓂᒃ, ᑕᒪᒃᑮᓐᓂᓘᓐᓃᑦ, ᐊᑐᕋᔭᖅᑐᑦ, ᐊᑑᑕᐅᔪᓐᓇᖅᐸᑕ ᐋᕿᒃᓱᐃᒍᑎᒃᑯᑦ ᐊᐅᓚᑦᓯᒍᑎᓄᑦ. 
ᐊᑑᑎᑎᓪᓗᒋᑦ ᐱᖓᓱᓄᑦ ᐊᕐᕌᒍᓄᑦ ᑲᓇᑕᐅᑉ ᓄᓇᖁᑕᓅᖓᔪᓄᑦ ᐱᔪᓐᓇᕈᑎᒃ, ᓄᓇᓕᕆᒍᑏᑦ 
ᓇᓗᓇᐃᕈᑕᐅᒐᔭᖅᑐᑦ ᐃᓗᐊᒍᑦ ᑕᒪᒃᑯᓄᖓᖓᔪᑦ ᐱᔪᓐᓇᕈᑎᑦ, ᐊᑑᑕᐅᑎᔪᓐᓇᖅᑕᖏᑦᑎᒍᑦ ᑲᓇᑕᒥ ᐅᔭᕿᕆᒍᑎᑦ 
ᒪᓕᒐᖏᑦᑎᒍᑦ ᐱᖁᔭᖅᑎᒍᑦ. ᑕᒪᕐᒥᒃ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᑦ ᐊᒻᒪᓗ ᐃᓄᓕᕆᔨᑐᖃᒃᑯᑦ 
ᖃᐅᔨᒪᑎᑕᐅᕙᖕᓂᐊᖅᑐᑦ ᖃᓄᖅ ᐱᕙᓪᓕᐊᔪᓂᒃ ᓯᕗᓂᒃᓴᒨᖓᔪᓂᒃ ᐊᑑᑕᐅᔪᒃᓴᓂᒃ ᖃᐅᓯᒪᓕᕋᐃᒍᑎᒃ. 
 
ᐆᒪᔪᑦ ᐊᒻᒪᓗ ᐃᑦᑕᕐᓂᑕᑦ ᐅᔾᔨᕆᔭᐅᓂᖏᑦ 
ᖃᐅᔨᒪᔭᐅᔪᖃᖏᑦᑐᖅ ᐃᑦᑕᕐᓂᑕᓂᒃ ᓄᓇᓂ ᖃᐅᔨᔪᖃᖅᓯᒪᖕᒪᖔᖅ. ᐆᒪᔪᑦ ᐅᔾᔨᕆᔭᐅᕙᒃᑐᑦ ᐊᒻᒪᓗ 
ᖃᐅᔨᔭᐅᖃᑦᑕᕐᓂᑯᑦ ᐊᓪᓚᒃᓯᒪᔪᑦ ᐅᑯᓄᖓᖓᔪᓄᑦ ᐃᓚᒋᔭᑦ. (ᑕᑯᓗᒋᑦ ᐅᕙᓂ Table 3); ᓇᓗᓇᐃᔭᖅᓯᒪᔭᐅᖕᒥᔪᑦ 
ᓇᒥ ᓄᓇᒥ ᐅᑯᐊ ᐱᓕᕆᕕᐊᓐᓂ Hayes-ᑯᑦ ᓄᓇᖑᐊᑎᒍᑦ, ᐃᓚᒋᓕᐅᑎᓯᒪᔪᑦ ᑐᓴᒐᒃᓴᓂᒃ ᐅᕙᓂ. ᑕᒪᕐᒥᒃ 
ᑲᑎᖅᑐᖅᓱᑎᒃ ᖃᑦᓯᐅᓂᖏᑦ ᐆᒪᔪᑦ ᑕᑯᔭᐅᓯᒪᔪᑦ 505, ᑐᒃᑐᑦ 387 (ᐊᒥᓱᓛᑦ ᑲᑎᖓᑎᓪᓗᒋᑦ ᒥᒃᓴᐅᓴᒃᑐᑦ ᐃᒫᒃ 
300) ᐊᒻᒪᓗ 109 ᐅᒥᖕᒪᐃᑦ; ᐊᒪᕈᐃᓪᓗ 7, ᐊᑕᐅᓯᖅ ᑎᕆᒐᓐᓂᐊᖅ ᐊᒻᒪᓗ ᐊᑕᐅᓯᖅ ᐅᑲᓕᖅ 
(ᐅᑭᐅᖅᑕᖅᑐᒥᐅᒃᓴᔭ ᐅᑲᓕᖅᔪᐊᖅ). ᐆᒃᑐᕋᕋᖅᑏᑦ ᐃᑲᓂ ᐱᓕᕆᓪᓗᑎᒃ ᑕᓯᖓᓂ Franklin Lake ᓄᓇᖓᓂ, 
ᐊᒥᓱᐊᓗᐃᑦ ᑎᖕᒥᐊᑦ ᓴᕿᐅᒪᓂᐊᖂᔨᔪᔪᑦ ᑕᐃᑦᓱᒨᓇ, ᐱᓕᕆᔪᑦ ᐊᑐᐃᓐᓇᐅᑎᑦᓯᔪᔪᑦ ᐅᑯᓄᖓ DBCE-ᑯᓐᓄᑦ 
ᑲᓇᑕᒥᐅᑦ ᐆᒪᔪᓕᕆᔨᖏᓐᓄᑦ ᖃᐅᔨᒪᔾᔪᑎᒃᓴᓂᒃ ᖃᖓᐅᑎᓪᓗᒍ ᓄᓇᒦᑦᑐᑦ ᑕᒫᓂ, ᑭᓯᐊᒥᓕ ᐊᖏᓈᖅᓯᒪᔪᓂᒃ 
ᑲᑎᖓᐅᖅᑐᓂᒃ ᑐᓛᔪᓂᒃ ᑎᖕᒥᐊᓂᒃ ᐱᑕᖃᔪᖏᑦᑐᖅ ᑕᑯᔭᐅᔪᖃᔪᖏᑦᑐᖅ; ᑭᓯᐊᓂ ᐃᖕᒥᑯᐊᖅᑐᓂᒃ ᑎᖕᒥᐊᓂᒃ 
ᐊᓪᓚᒃᑕᐅᓯᒪᖏᑦᑐᑦ. 
 
ᕿᒻᒪᑯᖃᕝᕖᑦ ᓇᒥ ᓄᓇᒥ 
ᕿᓚᒥᒃᑯᑦ ᐅᖅᓱᐊᓗᖕᓂᒃ ᕿᒪᐃᕖᑦ, ᐊᑯᕐᖓᓐᓂ 16 ᐊᒻᒪᓗ ᓯᑕᒪᑦ ᖃᑦᑕᐅᔭᑦ ᐊᑕᐅᓯᐊᖅᓱᑎᒃ, ᐱᓕᕆᔪᖃᑦᑎᓪᓗᒍ 
ᑭᓯᐊᓂ ᐆᒃᑐᕋᕋᒃᓴᓂᒃ (ᑕᑯᓗᒋᑦ ᐊᓪᓚᒃᓯᒪᔪᑦ ᓇᓕᖃᖏᑦ ᐅᕙᓂ Table 1). ᑕᒪᕐᒥᒃ ᕿᒻᒪᒃᑕᐅᓯᒪᔪᑦ ᒪᑐᔭᐅᔪᔪᑦ 
ᕿᒪᒃᑕᐅᓕᕋᒥᒃ ᐱᔭᕇᒻᒪᑕ ᐊᐅᓚᑦᓯᔪᑦ ᑕᒫᓂ. ᐱᓕᕆᔾᔪᑎᓂᒃ ᕿᒪᐃᔪᖏᑦᑐᑦ ᓄᓇᒧᑦ ᐱᔭᕇᕋᒥᒃ ᐱᓕᕆᐊᒥᓐᓂᒃ. 
 
ᖃᐅᔨᒪᔭᐅᒋᐊᓖᑦ ᐱᓕᕆᔩᑦ ᐊᒃᑐᐊᓂᖃᖏᑦᑐᑦ ᐅᑯᓄᖓ DBCE-ᑯᓐᓄᑦ ᑕᒫᓂ ᐱᓕᕆᔪᔪᑦ ᓄᓇᒥ, ᐱᓗᐊᖅᑐᒥᒃ 
ᐃᓄᓕᕆᔨᑐᖃᒃᑯᑦ, ᓄᓇᒥᒃ ᖃᐅᔨᓴᖅᑏᑦ ᑲᓇᑕᒥ ᐊᒻᒪᓗ ᑕᕐᕆᔭᐅᓕᐅᖅᑏᑦ ᐱᓕᕆᔩᑦ; 5 ᖁᖅᓱᖅᑐᑦ 
ᐅᖅᓱᐊᓗᖃᐅᑎᖏᑦ ᖃᖓᑕᔫᑉ ᓇᓗᓇᐃᖅᓯᒪᔭᑦ ᐊᓪᓚᒃᓯᒪᔪᓂᒃ ᐃᒫ “DIAND” (ᐃᓄᓕᕆᔨᑐᖃᒃᑯᑦ) ᑕᐃᑲᓃᑦᑐᑦ 
ᖃᐅᔨᔭᐅᔪᔪᑦ ᐃᖕᒥᒃᑯᐊᓕᖓᔪᑦ ᕿᒪᑯᖏᑦ ᐱᓕᕆᔨᖁᑎᕗᑦ ᒪᑐᓯᔪᔪᑦ ᖃᖓᑕᔫᒃᑯᑦ ᐅᐸᒃᑕᐅᕙᒃᑐᒥᒃ ᐅᕙᓂ #2 
ᓴᓂᐊᓂ Back River. ᐃᓚᖓᓐᓂ, ᓴᓃᑦ ᖃᐅᔨᒪᔭᐅᖏᑦᑐᑦ ᑭᒃᑯᓐᓄᑦ ᐱᒋᔭᐅᖕᒪᖔᑕ, ᐱᑕᓖᑦ ᐱᑐᖃᓐᓂᒃ 205L 
ᖃᑦᑕᐅᔭᑦ ᐊᒻᒪᓗ ᒥᒃᓴᐅᓴᒃᑐᑦ 7-8 ᖃᑦᑕᐅᔭᑦ ᐊᒃᑕᑯᑦ, ᐲᖅᑕᐅᔪᔪᑦ ᐃᓱᒪᖅᓲᑎᒋᓪᓗᒋᑦ ᑎᓕᔭᐅᒐᑎᒃ ᐲᔭᐃᔪᔪᑦ 
ᖃᐅᔨᓴᖅᑎᖁᑎᕗᑦ ᐊᒻᒪᓗ ᐊᒃᑕᑯᓂᒃ ᐅᓯᓕᐅᔾᔨᓪᓗᑎᒃ.  

 
ᑮᓇᐅᔾᔭᒃᓴᐅᑎᑦ ᐃᓄᖕᓄᑦ 
ᒪᕐᕉᒃ ᐃᓅᒃ ᐊᖑᑏᒃ ᐱᔫᒃ ᐅᖅᓱᖅᑑᒥᒃ ᐱᓕᕆᔪᔫᒃ ᐃᑲᔪᖅᑎᐅᓪᓗᑎᒃ ᐆᒃᑐᕋᖅᑎᓄᑦ ᐱᓕᕆᔪᖃᑦᑎᓪᓗᒍ ᐊᒻᒪᓗ 
ᓄᓇᓕᖕᓂᒃ ᐊᑐᖅᓱᑎᒃ (ᑕᑯᓗᒋᑦ Page 2-ᒥ). ᒥᒃᓴᐅᓴᒃᑯᑦ ᑲᑎᖅᑐᖅᓱᑎᒃ ᐱᓕᕆᐊᓄᑦ ᐊᑭᓕᖅᑐᒐᓐᓅᖓᔪᓄᑦ 
ᐃᑲᓂ ᐅᖅᓱᐊᓂᒥᐅᓄᑦ ᕿᑎᕐᒥᐅᑦ $44 700, ᐃᓚᖃᖅᓱᑎᒃ ᐊᐅᓪᓛᖅᓯᒪᒍᑎᓂᒃ ᐊᓯᓂ, ᓯᓂᒃᑕᐅᑎᓂᒃ, ᓂᕿᓂᒃ, 
ᐊᑭᓖᒍᑎᓂᒃ ᐱᓕᕆᔪᓄᑦ, ᐱᒃᑯᔾᔨᒍᑎᓂᒃ, ᐱᖁᔭᕐᑎᒍᓪᓗ ᐊᑭᓕᖅᑐᕆᐊᓕᖕᓂᒃ ᐊᑑᑕᐅᔪᓂᒃ, ᓄᓇᓕᖕᓂᓪᓗ 
ᓴᓇᐅᒐᓐᓂᒃ ᓂᐅᕕᖅᑐᓄᑦ ᐱᓕᕆᔨᓄᑦ.  



ᐊᕐᕌᒍᓕᒫᖅᓯᐅᑎᑦ ᓄᓇᓕᕆᔾᔪᑎᓂᒃ ᐱᔾᔪᑎᓖᑦ ᑐᓴᒐᒃᓴᑦ ᐅᑯᐊ Hayes-ᑯᑦ ᐱᓕᕆᐊᒃᓴᓕᕆᔨᖏᑦ - ᓄᕙᐃᕝᕙ 3 2004   (ᑲᔪᓯᔪᑦ 
ᐊᔾᔨᓴᐃᓐᓇᖏᑦ) 

ᓄᓇᓕᖕᓄᑦ ᐅᑉᓚᖅᑐᑦ ᐳᓛᕆᐊᔪᔪᑦ ᐅᖅᓱᖅᑑᒧᑦ ᐅᕙᓂ ᔫᓂ 28-ᒥ, ᐃᑲᔪᖅᑎᖃᖅᓱᓂ Sterling Firlotte 
ᕼᒻᒪᓚᒃᑯᖏᑦᑕ ᑎᑎᕋᖅᕕᐊᓐᓄᑦ ᐊᒻᒪᓗ Wally Porter ᐱᓕᕆᔨ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᓄᑦ. ᓄᓇᓕᖓᓐᓂ 
ᑯᕌᒃᔪᒃ ᐅᕙᓂ ᔫᓂ 29-30-ᒥ, ᐃᑲᔪᖅᑎᖃᖅᓱᑎᒃ ᕕᓐᓴᓐ ᓂᖓᕐᒥᒃ ᐱᓕᕆᔨᒥᒃ ᕼᒻᒪᓚᒃᑯᑦ ᑎᑎᕋᖅᕕᐊᓐᓂ. 
ᐅᓪᓗᖏᑦ ᐳᓛᕆᐊᓐᓇᐅᔪᔪᑦ ᐅᖅᓱᖅᑑᒥ, ᐱᓕᕆᔾᔪᑎᓂᒃ ᐊᐅᓚᑦᓯᒍᑎᓂᒃ ᐅᓂᒃᑳᖃᖅᓱᑎᒃ, ᐋᕿᒃᓯᒪᔭᐅᓛᖅᑐᑦ 
ᐃᓚᒋᓕᐅᑎᑎᓪᓗᒋᑦ ᓄᓇᓕᖕᓅᖓᔪᓄᑦ. 
 
ᖃᖓᒃᑯᑦ ᐱᓕᕆᐊᖑᕙᒃᑐᑦ ᒪᓕᒃᑕᐅᕙᖕᓂᖏᑦ ᐊᒻᒪᓗ ᓴᓗᒻᒪᖅᓴᐃᓂᖅ  
ᐅᖃᐅᑕᐅᖃᐅᔪᑦ ᖁᓛᓂ, ᐅᑯᐊ Hayes-ᑯᑦ ᐱᓕᕆᕕᐊᑦ 2004-ᒥ ᒫᓐᓇ ᐱᔭᕇᖅᑐᑦ. ᖃᖓᑕᔫᒃᑯᑦ ᐅᐸᒃᑕᐅᕙᒃᑐᖅ 
ᐱᓕᕆᕕᒃ, ᓴᓗᒻᒪᓴᖅᑕᐅᓯᒪᓕᖅᑐᖅ ᓈᒻᒪᒃᑯᒥᒃ, ᒪᑯᐊ ᑕᒪᕐᒥᒃ ᓄᓇᓕᒋᔭᐅᔪᔪᑦ ᐅᕝᕙᓗᑭᐊᖅ ᐅᖅᓱᐊᓗᖕᓂᒃ 
ᕿᒥᐅᕕᐅᔪᔪᑦ ᓅᑕᐅᓯᒪᔪᑦ. ᕿᒪᐃᓯᒪᖏᑦᑐᑦ ᑭᓱᑐᐃᓐᓇᕐᓂᒃ ᐱᓕᕆᒌᕋᐃᒐᒥᒃ, ᓴᓗᒻᒪᖅᓴᐃᒃᑲᓐᓂᕆᐊᖃᖏᑦᑐᑦ. 
 
ᓄᓇᒥ ᐊᑐᕐᓂᖅ 
ᖃᐅᔨᓗᒋᑦ ᐃᓚᒋᓕᐅᑎᓯᒪᔪᑦ ᓄᓇᖑᐊᑦ ᓄᓇᒥ ᓇᒦᓐᓂᖓᓂᒃ ᐱᓕᕆᕕᐅᓚᐅᖅᑐᖅ ᐅᑯᓄᖓ Hayes-ᑯᓐᓄᑦ; 
ᐊᓯᖏᑦᑕ ᓄᓇᓕᕆᕕᐊᑦ ᓴᕿᐅᒪᖕᒥᔪᖅ ᑕᒡᕙᓂ ᓄᓇᖑᐊᒥ, ᑐᑭᓯᕚᓪᓕᕈᑎᒃᓴᖏᑦ ᐱᖁᔭᓕᐅᖅᑏᑦ. ᓄᓇᒥᒃ 
ᐊᑐᕐᓂᖅ ᑕᒪᒃᑮᒃ ᓄᓇᐅᑉ ᖄᖓᓂ ᐃᓄᐃᑦ ᓄᓇᖁᑖᓂ ᐊᒻᒪᓗ ᑲᓇᑕᐅᑉ ᓄᓇᖁᑖᓂ ᐊᑑᑕᐅᓚᐅᖅᑐᑦ 
ᐱᓕᕆᑎᓪᓗᒋᑦ 2004-ᒥ, ᓴᕿᐅᒪᔪᑦ ᐊᓪᓚᒃᓯᒪᔪᑦ ᖁᓛᓂ ᐅᑯᐊ. ᐱᔾᔪᑎᓖᑦ ᐃᓄᐃᑦ ᓄᓇᖁᑎᖏᓐᓂᒃ 
ᓄᓇᖑᐊᑎᒍᑦ ᐆᒃᑐᕋᖅᑕᑦ ᓴᕿᐅᒪᖕᒥᔪᑦ ᐅᕙᓂ ᑐᓴᒐᒃᓴᓂᒃ ᐊᒻᒪᓗ ᓇᓕᖃᖏᑦ ᐊᓪᓚᒃᓯᒪᔪᑦ ᐃᓚᒋᓕᐅᑎᓯᒪᔪᑦ. 
ᐊᔾᔨᖑᐊᓪᓗ ᐅᓂᒃᑳᑦ ᖃᖓᑕᔫᒃᑯᑦ ᑎᑭᑕᐅᕙᒃᑐᑦ ᓄᓇᓕᒋᔭᐅᒃᑲᐃᓐᓇᓚᐅᖅᑐᑦ - ᑕᒪᕐᒥᒃ ᐊᑑᑎᑎᓪᓗᒋᑦ, 
ᑭᖑᕐᖓᒍᓪᓗ - ᓴᕿᐅᒪᔪᑦ ᐊᔾᔨᖑᐊᓂ ᐃᓚᒋᓕᐅᑎᓯᒪᔪᑦ ᑐᓴᒐᒃᓴᓄᑦ. 
 
 
 
 
 
 
 
-- Shirley Standafer-Pfister, DBCE-ᑯᑦ ᔨᐊᓗᓐᓇᐃᒥ 
   (ᓄᕙᐃᕝᕙ 3 2004-ᒥ) 

